Ag comhaireamh daoine

Cé mhéad duine atá i ngach pictiúr? Scríobh isteach na freagraí agus ansin cuir ceist ar do pháirtnéir faoin méad duine atá i bpictiúir áirithe. Mar shampla: Cé mhéad duine atá i bpictiúr 1?
	[image: image1.emf]
___________________


	[image: image2.emf]
___________________


	[image: image3.emf]
___________________



	[image: image4.emf]
___________________


	[image: image5.emf]
___________________


	[image: image6.emf]
___________________



	[image: image7.emf]
___________________


	[image: image8.emf]
___________________


	[image: image9.emf]
___________________



	[image: image10.emf]
___________________




Treoracha don mhúinteoir

Ag comhaireamh daoine 




             Labhairt
Le múineadh

Conas daoine a chomhaireamh, na huimhreacha pearsanta 1-10.
Moltaí

1. Mínigh don rang go bhfuil dhá chóras comhairimh sa Ghaeilge, ceann amháin chun rudaí a chomhaireamh agus ceann eile chun daoine a chomhaireamh. 
· Foghlaimeoidh siad conas daoine a chomhaireamh sa topaic seo ach sula bhfoghlaimíonn siad an córas seo cuir ceist orthu an dtarlaíonn a leithéid de rud ina dteangacha féin. Déan plé gairid ar an bpointe seo.
· Múin na huimhreacha pearsanta ó duine amháin go dtí deichniúr: 
duine/duine amháin, beirt, triúr, ceathrar, cúigear, seisear, seachtar, ochtar, naonúr, deichniúr.  
· Scríobh na huimhreacha ar an gclár, ar thréshoilseán nó oscail an taispeántas PowerPoint Gníomhaíochtaí Labhartha. Oscail an sleamhnán Ag Comhaireamh daoine. Nocht an chéad uimhir. Abair í. Iarr ar an rang í a rá i do dhiaidh. Nocht an dara huimhir. Abair í. Iarr ar an rang í a rá i do dhiaidh. Lean ar aghaidh mar seo go dtí go mbeidh gach uimhir nochta agus ráite agat agus ag an rang.

· Déan duine go dtí cúigear ar dtús agus ansin téigh siar orthu arís; agus ansin seisear go dtí deichniúr agus téigh siar ar na huimhreacha ar fad ansin. 
· Oscail an sleamhnán 1-10. Nocht an chéad phictiúr. Iarr ar an rang, mar ghrúpa, an freagra a thabhairt duit. Lean ar aghaidh mar sin go dtí go mbeidh gach pictiúr nochta agat. Éist lena gcuid foghraíochta agus téigh  siar ar fhuaimniú na n-uimhreacha pearsanta más gá. 
· Ansin, úsáid an sleamhnán céanna arís sa tslí chéanna ach iarr ar fhoghlaimeoirí aonair na freagraí a thabhairt duit. 
· Ansin, oscail an sleamhnán 1-10 ar lean. Ní thiocfaidh na huimhreacha pearsanta aníos ar an scáileán san ord ceart an uair seo. Arís, lig don rang na freagraí a thabhairt duit mar ghrúpa agus ansin úsáid an sleamhnán céanna ach iarr ar fhoghlaimeoirí aonair na freagraí a thabhairt duit. 
· Ansin, suigh i gciorcal leo. Imreoidh sibh an cluiche Slabhra Comhairimh. Déarfaidh tusa duine amháin agus déarfaidh an chéad duine eile sa chiorcal beirt. Déarfaidh an chéad duine eile sa chiorcal triúr agus an chéad duine eile ceathrar. Leanfaidh sé ar aghaidh mar sin timpeall an chiorcail go dtí deichniúr. 
· Ansin, tosóidh an slabhra arís. Má dhéanann duine botún tá an duine sin curtha amach as an gcluiche. Má bhíonn duine drogallach, cuirfear an duine sin amach as an gcluiche. Tabhair seans nó dhó do gach duine. Ag deireadh, ní bheidh ach duine amháin fágtha, buaiteoir an tslabhra. 
· Muna bhfuil ríomhaire agat bain úsáid as daoine sa rang chun na huimhreacha a chur iúl dóibh. Ansin déan arís é.  An chéad bhabhta eile, taispeáin le do mhéara cé mhéad duine atá i gceist, méar amháin le haghaidh ‘Duine’, dhá mhéar ‘Beirt’, trí mhéar ‘Triúr,’ agus araile. Déan druil ar na huimhreacha pearsanta leis an rang go dtí go bhfuil siad compordach, muiníneach leo. Iarr ar an rang comhaireamh ó dhuine go dtí deichniúr gan féachaint ar aon nótaí. Ansin, imir an cluiche Slabhra comhairimh atá thuasluaite. 
2. Múin an cheist seo a leanas: Cé mhéad duine atá ann? 
· Roghnaigh grúpa de thriúr sa rang. Iarr ar an rang: Cé mhéad duine atá ann? Roghnaigh grúpa de seachtair sa rang. Iarr ar an rang: Cé mhéad duine atá ann? agus mar sin ar aghaidh.

· Oscail an taispeántas PowerPoint Gníomhaíochtaí Labhartha ar an sleamhnán Cé mhéad duine atá ann?  Bain úsáid as na pictiúir ar an dá shleamhnán Cé mhéad duine atá ann? chun a thuilleadh cleachtaidh a dhéanamh leis an rang, más gá. 
3. Tabhair cóip den bhileog Ag comhaireamh daoine do gach duine sa rang. 
· Abair leis an rang féachaint ar bhosca a seacht. Iarr ar an rang: Cé mhéad duine atá ann? (Seachtar). Abair leis an rang féachaint ar bhosca a dó. Iarr ar an rang: Cé mhéad duine atá ann? (Beirt). Lean ar aghaidh ag cleachtadh mar sin. Iarr orthu na freagraí a scríobh isteach sna spásanna cuí. 
· Roinn an rang i mbeirteanna. Tógfaidh gach duine den bheirt seal ag cur ceisteanna ar a chéile: Cé mhéad duine atá ann? ag síneadh méire ar an mbosca atá i gceist acu gach uair. Téigh timpeall an ranga ag éisteacht leo. Má thugann tú aon deacracht faoi deara, go háirithe ó thaobh foghraíochta de, ceartaigh é. 
4. Múin na focail seo a leanas: 

fear, bean, buachaill (gasúr), cailín (girseach) 
· Oscail an taispeántas PowerPoint Gníomhaíochtaí Labhartha ar an sleamhnán Foclóir. 
· Nocht an chéad phictiúr agus abair fear. Iarr ar an rang é a rá i do dhiaidh. Ansin taispeáin an focal. Iarr orthu é a rá arís. Lean an nós seo leis an bhfoclóir eile ar an sleamhnán: bean, buachaill, cailín.
· Oscail an chéad sleamhnán eile Foclóir ar lean. Níl ach pictiúir ar an sleamhnán seo. Nocht na pictiúir ceann ar cheann. Beidh ar an rang an focal ceart a bhaineann le gach pictiúr a rá. Éist go géar leis na freagraí agus má tá aon deacracht acu, go háirithe ó thaobh foghraíochta de, téigh siar ar an bpointe sin. 
· Dírigh aird na bhfoghlaimeoirí ar an mbileog atá acu - Ag comhaireamh daoine. Oscail an sleamhnán céanna sa taispeántas PowerPoint Gníomhaíochtaí labhartha. Iarr ar an rang féachaint ar bhosca a ceathair. Abair: Sin buachaill, sin fear, sin bean agus sin cailín. Abair arís é. Abair leo: Is fear (bean) mé. Dírigh do mhéar ar fhear sa rang, abair: Sin fear. Dírigh do mhéar ar bhean sa rang, abair: Sin bean. Abair: Fear óg, sin buachaill; bean óg, sin cailín. Múin na ceisteanna seo a leanas: 
Cé mhéad fear atá ann?


Cé mhéad buachaill atá ann?


Cé mhéad bean atá ann?


Cé mhéad cailín atá ann? 

· Ag baint úsáide as an mbileog Ag comhaireamh daoine, cuir ceisteanna ar an rang mar seo a leanas:
Cé mhéad fear atá i mbosca a trí? (Beirt); I mbosca a cúig? (Triúr); I mbosca a deich? (Seisear).


Cé mhéad cailín i mbosca a cúig/a sé/a hocht/a naoi?


Cé mhéad buachaill i mbosca a ceathair/a sé/a seacht/a naoi?


Cé mhéad bean i mbosca a dó/a ceathair/a hocht/a deich?
· Tugaidís freagra simplí ort i gcónaí: Beirt, triúr agus araile. 
· Cuir an rang i ngrúpaí beirte, iad ag cur gach dara ceist ar a chéile: Foghlaimeoir 1: Cé mhéad fear atá ann? (Ag síneadh méire ar bhosca a cúig, mar shampla.) Foghlaimeoir 2: Triúr. Cé mhéad cailín atá ann? (Bosca a naoi, mar shampla.) Foghlaimeoir 1: Ceathrar.
· Téigh timpeall an ranga fad is atá an rang i mbun na gníomhaíochta, ag éisteacht agus ag cabhrú leis na foghlaimeoirí. Ceartaigh aon bhotúin a thugann tú faoi deara agus tabhair moladh dóibh. 
Moltar na gníomhaíochtaí seo a nascadh leis an mbileog An Fhoghraíocht - s,d,r leathan (Foghraíocht) nó leis an ngníomhaíocht Manglam Foclóra sna gníomhaíochtaí An Banc Teanga. 

